
 Kalaallit napparsimasut danmark-imi katsorsartittarnerannut atatillugu ilaqutaasup/t 

ineqartinneqartarnerannut atatillugu, katsorsarneqartussaq rigshospital-imi 

napparsimmavimmiluunniit allami suliarineqassatillugu ilaqutaasup/t unnuiffigisinnaasaannik 

pilersitsisinnaanerata iluaqutissartai aammalu aporfissarisinnaasaasa misissorneqarnissaanik, 

ilanngullugu pilersitsinerup suut piumasaqaatitariumaagai, soorlu aningaasartuutissat aammalu 

sulisussanut tunngasut pillugit Naalakkersuisut peqquneqassasut inatsisartut 

aalajangiiffigisassaattut siunnersuut.   

(Inatsisartunut ilaasortaq,  Anthon Frederiksen,  Partii Naleraq).  

 

Inuit Ataqatigiit Anthon Frederiksen qutsavigiumavaat  napparsimasunut ilaqutaasut Kalaallit 

Peqqissartut Illuaniiginnarsinnaanerannut misissorneqarnissaanik, piumasaqaatitariumaagai, 

soorlu aningaasartuutissat aammalu sulisussanut tunngasut pillugit Naalakkersuisut 

peqquneqassasut inatsisartut aalajangiiffigisassaattut siunnersuutaanut. 

Qujamasuutigaarput perulullutik napparsimasut Danmark-miineranni Kalaallit Peqqissartut 

Illuaniissinnaanngornikuummata akeqanngitsumik. 

Perululluni napparsimasup ajorunnaarniarnissaminut qanigisaminik ilaqarneq assorsuaq 

nukittuallaatigisarpaat. Ilaquttanik isumassorneqarneq ilaatigut nakorsaatitulli pingaartigisarpoq. 

Nakorsartinnermi imaannaanngitsumi inuk qaninnerpaasaminik nukittoquteqartariaqarpoq. 

Taamaammallu napparsimasumik katsorsaariaatsimi ilaquttat nukittorsaatitut 

ilaatinneqartuartarnissaat anguniartuassavarput. 

Napparsimasoq Kalaallit Peqqissartut Illuaniikkunnaarluni Rigshospitalimut allamulluunniit 

unitsinneqarpat ilaqutaasoq najuuttoq Kalaallit Peqqissartut Illuaniiginnassaguni 

akiliisariaqalissaaq, imaluunniit hotelimut allamut nuuttariaqassalluni. Tamanna nammineq 

nunagisamiinnani imaannanngilaq. Pissutsit allarluinnaat sungiusimanngisat aqqutigalugit allamut 

inissarsiorneq imaannaasanngilaq. 

Tamakku ilaqutariinni napparsimasortalinni atukkat oqilisarniarlugit periarfissanik Anthon 

Frederiksenip misissueqqusilluni siunnersuutaa Inuit ataqatigiit akuersaarpaat. 



 
Qanortoq ilaqutariit napparsimasortallit oqinnerusumik atugaqarnissaannik ujartueqatigiikkisa. 

 


